
Монгол Улсын Их Хурлын 2016 оны намрын ээлжит чуулганы
 Хууль зүйн болон Эдийн засгийн байнгын хорооны 

11 дүгээр сарын 29-ний өдөр /Мягмар гараг/-ийн 

хамтарсан хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 35 гишүүнээс 21 гишүүн ирж, 60.0 хувийн ирцтэйгээр хуралдаан 14 цаг 44 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Б.Дэлгэрсайхан, Б.Жавхлан, Л.Мөнхбаатар, З.Нарантуяа, Н.Учрал, Ч.Хүрэлбаатар, С.Чинзориг, Д.Эрдэнэбат;


Тасалсан: Б.Бат-Эрдэнэ, Ц.Нямдорж, Б.Пүрэвдорж, Б.Чойжилсүрэн.

Нэг. Засгийн газраас Хөгжлийн банкны үйл ажиллагаанд хийсэн шалгалтын талаархи ажлын хэсгийн мэдээлэл

Хэлэлцэж буй асуудалтай холбогдуулан Сангийн яамны Санхүүгийн хяналт шалгалтын хэлтсийн дарга Ж.Цогтбаяр, Хөгжлийн банкны гүйцэтгэх захирал Б.Батбаяр, мөн банкны тэргүүн дэд захирал Ч.Энхбат, Монголбанкны ахлах хянан шалгагч М.Адилбиш, н.Хандсүрэн  нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, Эдийн засгийн байнгын хорооны ажлын албаны ахлах зөвлөх Ж.Батсайхан нар байлцав.

Засгийн газраас Хөгжлийн банкны үйл ажиллагаанд хийсэн шалгалтын талаархи ажлын хэсгийн мэдээлэлтэй холбогдуулан Улсын Их Хурлын гишүүн Ж.Батзандан Улсын Их Хурал дахь Ардчилсан намын бүлэг завсарлага авах тухай мэдэгдэж, уг асуудлаар ажлын 5 өдрийн завсарлага авав. 

Хуралдаан 3 минут үргэлжилж, 35 гишүүнээс 23 гишүүн ирж, 65.8 хувийн ирцтэйгээр 14 цаг 47 минутад өндөрлөв.

Тэмдэглэлтэй танилцсан: 

ХУУЛЬ ЗҮЙН БАЙНГЫН


ХОРООНЫ ДАРГА                                                                  Ш.РАДНААСЭД


ЭДИЙН ЗАСГИЙН БАЙНГЫН


ХОРООНЫ ДАРГА                                                                  Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ
ХУУЛЬ ЗҮЙН БОЛОН ЭДИЙН ЗАСГИЙН БАЙНГЫН ХОРООНЫ 

11 ДҮГЭЭР САРЫН 29-НИЙ ӨДӨР /МЯГМАР ГАРАГ/-ИЙН 

ХАМТАРСАН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ш.Раднаасэд: - Хуралдаанаа эхэлье. Хуралдаанд оролцож байгаа гишүүдийн энэ өдрийн мэндийг хүргэе. Байнгын хороодын ирц бүрдсэн байгаа тул хурал нээснийг мэдэгдье. 

Хэлэлцэх асуудал өнөөдөр Засгийн газраас Хөгжлийн банкны үйл ажиллагаанд хийсэн шалгалтын талаархи ажлын хэсгийн мэдээллийг сонсоно. Хэлэлцэх асуудлаар өөр саналтай гишүүн байна уу? Ж.Батзандан гишүүн. 

Ж.Батзандан: - Ардчилсан намын бүлгийн гишүүдийн гар дээр Хөгжлийн банкны шалгалтын материал 3 цагийн өмнө өнөөдөр өглөө хүрэлцэн ирсэн байгаа. Дэгийн тухай хуулийн Дэгийн тухай хуулийн 18.1-т бол 3 хоногийн өмнө материал хүрэлцэн байх ёстой, хэлэлцэх материал. Гишүүд танилцсан байх ёстой гэсэн ийм хууль байгаа. 

18.1-ийг зөрчиж байна гэж бид нар үзэж байгаа 1 дүгээрт. 2 дугаарт Хөгжлийн банканд шалгалт оруулсан явдлыг ер нь улсын мөнгөнөөс татвар төлөгчдийн мөнгөнөөс хулгай хийсэн байгаа бол шалгаж тодруулах нь зүйтэй гэдэг байр суурьтай байгаа. 

Үнэхээр зөрчлүүд байгаа бол намчирхахгүй шалтгах ёстой. Энэ Монгол Улсын төсвийн мөнгө, татвар төлөгчдийн мөнгийг хэн идсэн бэ, хэн хууль бусаар авсан бэ гэдгийг нам харгалзахгүйгээр, нутаг ус харгалзахгүйгээр ил тод нийтэд зарлах ёстой гэдэг байр суурьтай байгаа Ардчилсан намынхан. 

Тийм учраас 18.1 зөрчигдөж байгаа учраас Хөгжлийн банкны шалгалтын материалыг танилцах хугацааг Ардчилсан намын бүлэгт өгөөч гэж хүсэж байна. Тодруулах хугацааны завсарлага авах шаардлагатай байна гэж үзэж байгаа.

Ш.Раднаасэд: - Ж.Батзандан гишүүний саналыг сонслоо. Энэ өнгөрсөн 5 дахь өдөр, 4 дэх өдөр Их Хурлын даргын дэргэдэх зөвлөлөөр ирэх 7 хоногийн асуудал ярихад Ардчилсан намын төлөөлөл байсан. Я.Санжмятав гишүүн байсан, юм хэлээгүй. 2 дахь юм бол 3 хоногийн өмнө тараах асуудал бол тодорхой Их Хурлаар хэлэлцэн шийдвэрлэх төслийн тухайд яригддаг хуультай.

Гэхдээ яах вэ та бүхний гаргаж байгаа энэ саналыг хүлээж авъя. Ирэх 7 хоног болтол 5 хоногийн хугацаагаар тэгвэл хойшлуулъя. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

